
ABSTRAK

Pengambilan susu dan produk tenusu dalam kalangan orang dewasa muda di Kota
Kinabalu telah dikaji dengan menggunakan kaedah Soal Selidik Kekerapan
Makanan(FFQ) vyang ditentusahkan. Responden (n=237, lelaki=68,
perempuan=169) dengan min umur 22.7 * 3.5 tahunyang menyertai kajian ini
adalah dipilih dengan menggunakan persampelan rawak. Objektif kajian ini adalah
(1)untuk menentukan kekerapan dan jumlah pengambilan susu dan produk tenusu
dalam kalangan orang dewasa muda di Kota Kinabalu; (2)untuk menentukan
jumlah kalsium melalui pengambilan susu dan produk tenusu; (3)untuk mengenal
pasti faktor-faktor yang mempengaruhi pengambilan susu dan produk tenusu.
Kekerapan pengambilan susu dan produk tenusu dalam kalangan orang dewasa
muda ialah 1.49 + 1.35 sehari. Jumlah pengambilan susu dan produk tenusu ialah
1.23 + 1.09sajian piawai/hari (min) atau 1 sajian piawai/hari (median). Sebanyak
42.2% responden mencapai sarananpengambilan susu dan produk tenusu, iaitu 1
hinggan 3 sajian piawai/harimengikut Piramid Makanan Malaysia (2010). Peratusan
pencapaian saranan RNI bagi pengambilan kalsium daripada susu dan produk
tenusu ialah 11.85+10.41%. Etnik Melayu dan orang dewasa muda yang
mempunyai pendapatan sedia ada sebanyak RM200-RM399 mempunyai
pengambilan susu dan produk tenusu yang tertinggi berbanding dengan etnik lain
dan kategori pendapatan sedia ada yang lain (p<0.05, ujian Kruskal Wallis).
Pegetahuan mengenai kandungan kalsium yang tinggi dalam susu dan produk
tenusu; pengaruh ahli kelurga; poster/iklan Kementerian Kesihatan; nasihat
daripada doktor/kakitangan kesihatan; dan faktor intoleransi laktosa mempunyai
hubungan yang signifikan dengan pencapaian saranan pengambilan susu dan
produk tenusu (p<0.05, ujian X°).




ABSTRACT

INTAKE OF MILK AND DAIRY PRODUCTS AMONG YOUNG ADULTS IN
KOTA KINABALU

Milk and dairy product intake among young adults in Kota Kinabalu were assessed
using a validated Food Frequency Questionnaire (FFQ). Respondents (n=237,

male=68, female=169) with mean age 22.7 + 3.5 years were recruited using

random sampling. The objectives of the study were (1) to determine the frequency
and total intake of milk and dairy products among young adults in Kota Kinabalu, (2)
to determine the calcium intake from milk and dairy products, (3) to identify the

factors which influence the milk and dairy products intake. Frequency of miltk and
dairy products intake among young adults is 1.49 + 1.35/day. Total intake of milk
and dairy products is 1.23 # 1.09 servings/day (mean) or 1 serving/day (median).

A total of 42.2% of respondents fulfilled the Malaysian Food Pyramid
recommendation for milk and dairy products intake of 1 to 3 servings/day. The
percentage of fulfillment of RNI recommendation for calcium intake from

consumption of milk and dairy products is 11.85 + 10.41%. Malays and young
adults with available income of RM200 - RM399/month had the highest
consumption of milk and dairy products compared to other ethnic groups and
income levels (p<0.05, Kruskal-Wallis test). Knowledge about the high calcium

content in milk and dairy products; family influence; posters or advertisements
from the Ministry of Health; advice from physicians or health staff; and lactose
intolerance were significantly associated to fulfilment of recommended intake levels
for milk and dairy products (p<0.05, X° test).

BAB 1

PENDAHULUAN

1.1 Pengenalan

Pengguna yang semakin mementingkan kesihatan akan meningkatkan tahap
pengambilan makanan yang sihat. Susu dan produk tenusu adalah salah satu
makanan yang penting untuk memastikan kesihatan badan (Hendijani, 2009).
Susu merupakan makanan yang sempurna kerana ia mengandungi pelbagai nutrien
yang penting kepada manusia. Produk tenusu pula adalah produk makanan yang
dihasilkan dengan menggunakan susu seperti yogurt, keju, mentega, ais-krim dan
sebagainya. Selain mempunyai kandungan kalsium yang tinggi, susu dan produk
tenusu juga kaya dengan protein, retinol, riboflavin, zink, magnesium, kalium,
vitamin D dan vitamin B,,. Disebabkan kumpulan makanan ini mempunyai
kandungan nutrien yang tinggi, ia digalakkan untuk diambil oleh semua kumpulan
umur dalam kitaran hidup. Terdapat pelbagai jenis susu, iaitu susu segar, susu
pasteur, susu steril, susu UHT, susu berperisa, susu penuh krim, susu cair, susu
skim, susu rendah lemak dan susu kultur atau ditapai seperti yogurt dan /ass/
(NCCFN, 2010).

Menurut Ebringera et al. (2008), susu mempunyai nilai pemakanan yang
tinggi untuk bayi, kanak-kanak, orang dewasa dan juga warga tua. Produk tenusu
pula mempunyai manfaat kesihatan kerana terdapat kehadiran komponen biologi
yang aktif seperti laktosa, whey, kasein dan lain-lain dalam susu asli. Probiotik
yang hadir dalam produk tenusu berfungsi untuk mengubahsuaikan beberapa
komponen susu dan juga bertindak sebagai agen pencegahan atau terapi bagi
penyakit berjangkit, atopik atau tumor.

Warr et al. (2008) melaporkan bahawa pengambilan susu per kapita di
Malaysia telah meningkat daripada 32.9kg kepada 43.5kg dalam sepuluh tahun,
iaitu dari tahun 1995 hingga 2005. Namun ia adalah jauh lebih rendah berbanding




dengan negara-negara Pertubuhan Kerjasama dan Pembangunan Ekonomi (OECD)
seperti Amerika Syarikat, Australia dan Jepun. Misalnya, pengambilan susu per
kapita di Malaysia ialah 43.5 kg setahun berbanding dengan 256.2kg di Amerika
Syarikat, 221.4kg di Australia dan 75.3kg di Jepun pada tahun 2005.

Warr et al (2008) juga melaporkan bahawa tahap sara diri dalam
pengeluaran susu di Malaysia adalah sangat rendah, iaitu 5% pada tahun 2005.
Industri susu dan produk tenusu adalah berskala kecil di Malaysia. Hal ini
dikekangkan oleh faktor iklim yang panas dan lembap yang tidak sesuai bagi
pengeluaran susu, selain tanah ladang yang terhad.Akibatnya, industri ini sukar
untuk mencapai peningkatan produktiviti untuk bersaing dengan produk susu dan
tenusu import.

Menurut Dong (2005), pengambilan susu dan produk tenusu adalah agak
rendah dalam tabiat makan di Asia. Selain tabiat makan yang mempengaruhi
pengambilan susu dan produk tenusu, intoleransi laktosa juga merupakan salah
satu faktor yang menyebabkan kebanyakan orang Asia kurang minum susu.
Biarpun begitu, pengambilan produk tenusu di Malaysia adalah lebih tinggi
berbanding negara-negara lain di Asia Tenggara. Namun pengambilan di Malaysia
ini masih rendah berbanding negara maju.

Pertumbuhan bilangan penduduk dan pendapatan isi rumah telah
meningkatkan pengambilan produk tenusu di Malaysia. Kerajaan Malaysia telah
melancarkan pelbagai kempen untuk meningkatkan kesedaran awam terhadap
pengambilan susu dan produk tenusu. Di samping itu, perkembangan minat dalam
pembuatan kek atau biskut dan pengaruh Barat telah meningkatkan permintaan
rakyat Malaysia terhadap mentega (Dong, 2005).

Sementara itu, makanan segera Barat seperti burger keju juga mendorong
penerimaan keju dengan cepat dalam kalangan rakyat Malaysia.  Sejak
kebelakangan ini, makanan kegemaran ramai turut dimasukkan keju misalnya
goreng pisang berkeju. Jenama, kualiti, harga dan ketersediaan merupakan
elemen yang penting dalam pembuatan keputusan membeli produk makanan




(Dong, 2005)dan ini turut dipertimbangkan dalam memmbuat keputusan membeli
produk susu dan tenusu.

Berdasarkan Kajian Pemakanan Orang Dewasa Malaysia (Malaysian Adult
Nutrition Survey, MANS) yang dikendalikan pada tahun 2003, pengambilan susu
dan produk tenusu dalam kalangan orang dewasa adalah 0.14 hidangan sehari
(Norimah et al, 2008). MANS adalah kajian yang berupaya mewakili rakyat
Malaysia (n = 6,742; lelaki = 3,274, perempuan = 3,468; 18 — 59 tahun). Ini
menunjukkan orang dewasa di Malaysia tidak memenuhi saranan Piramid Makanan
Malaysia yang menyarankan 1 hingga 3 hidangan sehari (bagi pengambilan tenaga
1500 hingga 2500 kcal/hari).

Norimah et a/. (2008) turut mendapati bahawa 42.6% lelaki dan 28.3%
perempuan mengambil susu pekat manis setiap hari. Tabiat ini kurang baik untuk
kesihatan kerana kandungan gula yang tinggi dan susu yang rendah dalam produk
susu pekat manis. Secara keseluruhan, perempuan mempunyai tabiat makan yang
lebih baik. Seramai 22.6% daripada perempuan mengambil susu penuh krim setiap
hari. Susu penuh krim merupakan salah satu makanan daripada senarai sepuluh
makanan teratas yang diambil setiap hari bagi perempuan. Namun susu tidak
tersenarai dalam 10 jenis makanan paling kerap diambil oleh lelaki setiap hari.

Menurut Prescott et a/. (2002), pilihan makanan adalah kompleks di mana
pilihan utama makanan adalah dipengaruhi oleh gabungan ciri-ciri deria seperti rasa,
bau dan tekstur dan faktor bukan deria seperti sikap, kesihatan, harga, etika dan
perasaan. Sebagai contoh, maklumat pemakanan yang umum seperti ‘baik untuk
kesihatan anda’ dan ‘kandungan lemak yang rendah’ adalah berkesan untuk
menggalakkan pengambilan makanan yang baru oleh pengguna yang
mementingkan pemakanan. Kajian ini telah menunjukkan bahawa pengguna di
Malaysia lebih mementingkan kesihatan, kandungan bahan-bahan semula jadi,
pengawalan berat dan kemudahan sebagai faktor pemilihan makanan.

Terdapat beberapa ciri pengguna yang akan mempengaruhi permintaan
pengguna Malaysia terhadap jenis dan kualiti makanan yang berlainan, contohnya

ciri-ciri pengguna seperti sosio-demografi (jantina, umur, kumpulan etnik,
3 )




pendapatan, tahap pendidikan, sikap dan persepsi pengguna) (Boniface dan
Umberger, 2012; Izzah et al, 2012; Prescott et al, 2002). Menurut Fuller et al.
(2007), pendapatan dan saluran pemasaran merupkan penentuan utama bagi
tahap pengambilan susu. Namun tahap pendidikan, pengiklanan dan kemudahan
mendapatkan produk tenusu memainkan peranan yang lebih penting dalam
pengambilan produk tenusu.

1.2 Objektif Kajian

Kajian ini mempunyai tigaobjektif seperti dinyatakan berikut.

1. Untuk menentukan kekerapan dan jumlah pengambilan susu dan produk tenusu
dalam kalangan orang dewasa muda di Kota Kinabalu.

2. Untuk menentukan jumlah kalsium daripada susu dan produk tenusu yang
diambil dalam kalangan orang dewasa muda di Kota Kinabalu.

3. Untuk mengenal pasti faktor-faktor yang mempengaruhi pengambilan susu dan
produk tenusu.

1.3 Rasional Kajian

Menurut Ha et al (2009), orang dewasa muda merupakan satuperingkat umur
yang unik, iaitu mereka mula berdikari dan tidak lagi bergantung kepada ibu bapa.
Maka, kumpulan orang dewasa ini lebih mudah memulakan tingkah laku yang tidak
sihat. Kemudiannya, ia akan mempengaruhi kesihatan dan mendedahkan mereka
kepada penyakit kronik pada masa depan.Oleh itu, pengambilan kalsium yang
mencukupi semasa dewasa muda adalah penting untuk memaksimumkan puncak
jisim tulang supaya penyakit osteoporosis dapat dielakkan.

Justeru itu, kajian ini adalah penting untuk menentukan sama ada
pengambilan susu dan produk tenusu dalam kalangan orang dewasa muda yang
berumur 18 hingga 30 tahun di Kota Kinabalu memenuhi saranan Panduan
Pemakanan Malaysia.Maklumat daripada kajian ini penting untuk kajian lanjut
dalam intervensi pemakanan supaya pengambilan susu dan produk tenusu dalam
kalangan orang dewasa muda di Kota Kinabalu dapat ditingkatkan.




Selain itu, kebanyakan kajian mengenai pengambilan susu dan produk
tenusu adalah dijalankan untuk menentukan hubungan antara pengambilannya
dengan kesihatan tulang, penyakit kardiovaskular, penyakit kencing manis dan
kanser (Givens, 2010; Elwood et al, 2008; Weinsier dan Krumdieck, 2000).
Beberapa kajian mengenai pengambilan susu dan produk tenusu yang dijalankan
hanya tertumpu pada negara-negara lain seperti Hong Kong (Luk et a/, 2012),
Ethiopia (Melesse dan Beyene, 2009) dan China (Fuller et al., 2006).

Di Malaysia, berlaku kekurangan kajian yang dilaksanakan ke atas
pengambilan susu dan produk tenusu. Fokus kajian MANS 2003 adalah untuk
mendapatkan gambaran pengambilan makanan harian dan status antropometri. Ia
tidak menfokus kepada sebab-sebab sesuatu kumpulan makanan diambil secara
berlebihan atau tidak cukup (Norimah et a/, 2008). Kajian faktor-faktor yang
mempengaruhi pengambilan susu dalam kalangan kanak-kanak sekolah di Selangor
telah dijalankan oleh Hendijani danAbdulKarim (2010).

Di Sabah, Boniface dan Umberger (2012) telah melakukan kajian mengenai
faktor-faktor yang mempengaruhi pengambilan produk tenusu dalam kalangan
rakyat Malaysia di Kota Kinabalu. Namun kekurangan kajian Boniface dan
Umberger adalah mereka tidak mengkaji pengambilan susu dan produk tenusu.
Kajian mereka tidak melaporkan jumlah pengambilan.

Berasaskan keperluan maklumat dan kelompangan maklumat sedia ada
yang ditunjukkan di sini, kajian ini boleh membekalkan maklumat baru mengenai
jumlah dan kekerapan pengambilan susu dan produk tenusu dalam kalangan orang
dewasa muda di Kota Kinabalu.




BAB 2

SOROTAN LITERATUR

2.1 Susu

Susu terdiri daripada tiga komponen yang utama, iaitu lemak (puratanya 4%
daripada susu), protein (3.2%), ‘pepejal’ yang lain (5.3%) dan air (87.5%)
(European Commission, 2006). Ia merupakan makanan yang paling penting
kepada manusia kerana ia mengandungi hampir semua nutrien seperti kalsium,
protein, phosphorus, vitamin B, dan vitamin B;,.Susu harus diambil oleh semua
peringkat umur, terutamanya kanak-kanak, orang dewasa muda dan wanita
dewasa setiap hari.Kandungan kalsium yang tinggi dalam susu adalah penting
untuk kesihatan tulang. Susu juga membekalkan protein yang diperlukan untuk
perkembangan otak dan pertumbuhan tisu, vitamin A untuk penglihatan yang
normal dan vitamin D untuk penyerapan kalsium (Yayar, 2012).

Menurut Roncada et al (2012), susu adalah salah satu makanan yang
paling penting kepada manusia dalam sepanjang hayat.Protein merupakan
komponen fungsi yang utama dalam susu. Kasein merupakan protein dalam susu
yang berfungsi untuk pembentukkan miselium. Miselium yang dibentuk adalah
berbeza mengikut jenis spesies dan komposisi kasein. Protein susu boleh berfungsi
sebagai enzim atau mempunyai aktiviti antimikrob. Ia juga boleh bertindak sebagai
hormon dan mempunyai aktiviti fisiologi yang dikodkan dalam struktur utamanya di
mana ia akan bertukar menjadi aktif apabila protein melekang oleh penapaian atau
proses pencernaan.

Menurut Panduan Pemakanan Malaysia 2010, penggunaan teknologi
pemprosesan susu yang berbeza telah menghasilkan pelbagai jenis susu. Misalnya,
susu segar, susu steril, susu UHT, susu berperisa, susu penuh krim, susu sejat dan
lain-lain. Oleh itu, pengguna harus membaca label pada susu pakej untuk
mengenal pasti jenis susu (NCCFN,2010). Jadual 2.1 menunjukkan definisi bagi
pelbagai jenis susu berdasarkan Jabatan Perkhidmatan Veterinar Malaysia.




Jadual 2.1: Definisi bagi pelbagai jenis susu berdasarkan Jabatan
Perkhidmatan Veterinar Malaysia

Jenis Susu Definisi

Susu segar Sekresi susu biasa yang bersih daripada lembu
yang diberi makan dan dipelihara dengan
sempurna. Ia tidak termasuk susu yang diperolehi
dalam masa empat hari selepas kelahiran anak

Susu suhu ultra tinggi atau Susu yang telah dirawat pada suhu yang tidak

susu UHT kurang daripada 135°C selama sekurang-
kurangnya 2 saat. Seterusnya ia akan dipak
secara aseptik ke dalam bekas yang steril.

Susu skim Dikenali sebagai susu tanpa lemak. Ia adalah
susu yang kandungan lemaknya dipisahkan atau
dikurangkan kepada 0.5% atau kurang.

Susu tepung penuh krim Susu yang kandungan airnya telah dikeluarkan. Ia
mengandungi tidak kurang daripada 5%
kandungan air dan 26% kandungan lemak.

Susu tepung skim Susu yang kandungan airnya telah dikeluarkan. Ia
mengandungi tidak lebih daripada 3% kandungan
air dan mempunyai kandungan lemak yang tidak
lebih daripada 1.5%.

Susu sejat Dikenali sebagai susu pekat. Ia adalah susu yang
diperolehi melalui penyejatan susu, sebahagian
daripada airnya atau bergabung dengan
konstituen susu.




Jenis Susu

Definisi

Susu yang mengandungi
kandungan laktosa yang
rendah atau glukosa dan
galaktosa

Susu berperisa

Susu ini adalah dihasilkan dengan menggunakan
enzim laktase dan khasnya bagi pengguna yang
tidak dapat menghadam susu laktosa (intoleransi
laktosa).

Susu yang mengandungi gula, bahan perisa,
bahan pewarna dan kondisioner makanan yang

dibenarkan. Ia boleh dihasilkkan samada
dipasteur, disteril atau dirawat pada suhu ultra
tinggi.

Sumber: Jabatan Perkhidmatan Veterinar Malaysia (2013)

2.2 Produk Tenusu

Produk tenusu merupakan produk yang dihasikan melalui proses-proses yang
berbeza, sama adasecara tradisonal atau moden dengan menggunakan susu

(European Commission, 2006). Contoh produk tenusu ialah yogurt, keju, mentega
dan ais-krim (NCCFN, 2010).

Rajah 2.1: Carta aliran bagi pemprosesan produk tenusu.
Sumber: European Commission (2006)




Caroli et al. (2011) menyatakan bahawasusu telah digunakan secara meluas
dalam pemprosesan pelbagai jenis produk tenusu. Kombinasi susu dengan kultur,
enzim dan proses teknikal telah menghasilkan beratus-ratus jenis produk tenusu di
seluruh dunia. Yogurt, keju dan susu kultur boleh didapati dalam pelbagai perisa,
saiz dan ciri-cri yang berbeza.

2.2.1 Produk Tenusu yang Ditapai

Menurut Panesar (2011), produk tenusu yang ditapai telah lama dikenali sebagai
makanan yang penting kepada manusia. Ia telah didefinisikan oleh Persekutuan
Tenusu Antarabangsa (International Dairy Federation) sebagai produk susu yang
dihasilkan daripada susu skim atau tanpa menggunakan agen penapaian.Hampir
semua susu haiwan ternakan boleh digunakan untuk penapaian susu sejak zaman
dahulu. Beberapa jenis produk tenusu yang ditapai yang baru dan popular di
seluruh duniaboleh merujuk kepada Jadual 2.2.

Jadual 2.2: Contoh-contoh jenis produk tenusu yang ditapai.

No. Nama Jenis Susu Mikroorganisma yang
terlibat

1 Dadih Susu kerbau L. lactissubsp. /actis
Susu lembu L. delbrueckisubsp.
bulgaricus
L. plantarum
Streptococcus lactis
S. thermophilus
S. cremoris

2 Yogurt Susu lembu L. acidophilus
S. thermophilus
L. bulgaricus

4 Lassi Susu kerbau L. bulgaricus
Susu lembu
B: Susu asidofilus Susu lembu L. acidophilus
6 Bulgarian susu Susu lembu L.
mentega delbueckisubsp. bulgaricus

